КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
«Коми Республикаса стрӧитчан, оланін да техническӧй дӧзьӧр (контроль) служба йылысь» Коми Республикаса Веськӧдлан котырлӧн 2015 во ӧшым тӧлысь 22 лунся 541 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны «Коми Республикаса стрӧитчан, оланін да техническӧй дӧзьӧр (контроль) служба йылысь» Коми Республикаса Веськӧдлан котырлӧн 2015 во ӧшым тӧлысь 22 лунся 541 №-а шуӧмӧ вежсьӧмъяс содтӧд серти.

2.
Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн

Юрнуӧдысьӧс Медводдза вежысь




     Л. Максимова

Сыктывкар 

2017 вося урасьӧм тӧлысь 15 лун
112 №
Коми Республикаса Веськӧдлан котырлӧн

2017 во урасьӧм тӧлысь 15 лунся 112 №-а шуӧм дорӧ

СОДТӦД
«Коми Республикаса стрӧитчан, оланін да техническӧй дӧзьӧр (контроль) служба йылысь» Коми Республикаса Веськӧдлан котырлӧн 2015 во ӧшым тӧлысь 22 лунся 541 №-а шуӧмӧ пыртӧм
ВЕЖСЬӦМЪЯС
«Коми Республикаса стрӧитчан, оланін да техническӧй дӧзьӧр (контроль) служба йылысь» Коми Республикаса Веськӧдлан котырлӧн 2015 во ӧшым тӧлысь 22 лунся 541 №-а шуӧмын:
Коми Республикаса стрӧитчан, оланін да техническӧй дӧзьӧр (контроль) служба йылысь положениеын, мый вынсьӧдӧма шуӧмӧн (1 №-а содтӧд):

1) 1 пункт гижны тадзи:

«1. Коми Республикаса стрӧитчан, оланін да техническӧй дӧзьӧр (контроль) служба (Коми Республикаса стройжилтехдӧзьӧр служба) (водзӧ – Служба) лоӧ Коми Республикаса олӧмӧ пӧртысь власьт органӧн, кутшӧм збыльмӧдӧ канму политика олӧмӧ пӧртӧм, Коми Республика мутасын ас вынӧн мунан машинаяслӧн да мукӧд сикас техникалӧн техническӧй состояние юкӧнын нормативнӧй да инӧд боксянь ладмӧдӧм, Службалӧн компетенцияын канму услугаяс сетӧм серти уджсӧ, а сідзжӧ уполномочитӧм органӧн, коді збыльмӧдӧ Коми Республика мутасын дінмуын стрӧитчӧм бӧрся канму дӧзьӧр, уна патераа керкаяс да (либӧ) мукӧд вӧрзьӧдны позьтӧм объект пайӧн стрӧитан юкӧнын дінмуын канму контроль (дӧзьӧр), оланін стрӧитан кооперативъяслӧн уна патераа керкаяс стрӧитӧм вылӧ кооперативӧ пырысьяслысь сьӧм кыскӧмкӧд йитчӧм удж бӧрся дінму контроль, Коми Республика мутасын дінмуын оланін бӧрся канму дӧзьӧр, агропромышленнӧй комплекс юкӧнын стандартъясӧн, мукӧд нормативнӧй документӧн да документацияӧн урчитӧм машинаясӧн да оборудованиеӧн вӧдитчан правилӧясӧ кутчысьӧм бӧрся Коми Республика мутасын дӧзьӧр, Коми Республикаса дінму да муниципалитеткостса тӧдчанлуна автомашина туйяслӧн тыр-бурлун бӧрся дінмуын канму дӧзьӧр да коді тайӧ сфераясын (юкӧнъясын) ладмӧдӧ Коми Республикаса олӧмӧ пӧртысь власьт мукӧд органлысь уджсӧ.»;

2) 9 пунктын:

а) содтыны татшӧм сюрӧса 21 пунктув:

«21) урчитӧ документъяс да юӧр лыддьӧг, кутшӧмъяс колӧны оланін стрӧитан кооперативлӧн удж бӧрся канму контроль (дӧзьӧр) збыльмӧдӧм вылӧ, мый йитчӧма оланін стрӧитан кооперативӧн уна патераа керка стрӧитӧм вылӧ гражданалысь сьӧм кыскӧмкӧд, кутшӧмъясӧс босьтӧны оланін стрӧитан кооперативсянь да мукӧд йӧзсянь, кодъяскӧд татшӧм кооперативыс кырымаліс уна патераа керка стрӧитӧмкӧд йитчӧм сёрнитчӧмъяс;»; 

б) содтыны татшӧм сюрӧса 71 пунктув:

«71) нуӧдӧ граждана реестр, кодъяслысь сьӧмсӧ кыскӧма уна патераа керкаяс стрӧитӧм вылӧ да кодъяслысь инӧдъяссӧ торкалӧма;»; 

в) содтыны татшӧм сюрӧса 231 пунктув:

«231) пӧртӧ олӧмӧ Коми Республикаын терроризм идеологиялы паныд удж нуӧдан комплекснӧй план мероприятиеяс да Коми Республика мутасын терроризм идеологиялы паныд удж нуӧдӧм серти мукӧд мероприятие;»;

3) 10 пунктын:

а) 7 пунктулын «сетӧ Службалӧн архив документъяс серти гражданалӧн да юридическӧй кывкутысьяслӧн корӧмъяс серти архив справкаяс, архив копияяс, архив выпискаяс.» кывъяс вежны «сетӧ Службалӧн архив документъяс серти гражданалӧн да юридическӧй кывкутысьяслӧн корӧмъяс серти архив справкаяс, архив копияяс, архив выпискаяс;» кывъясӧн;

б) содтыны татшӧм сюрӧса 8 да 9 пунктувъяс: 

«8) сетӧ стрӧитчысьяслӧн да проектнӧй документациялӧн «Уна патераа керкаяс да мукӧд вӧрзьӧдны позьтӧм объект пайӧн стрӧитӧмын участвуйтӧм йылысь да Россия Федерацияса ӧткымын оланпастэчас актӧ вежсьӧмъяс пыртӧм йылысь» Федеральнӧй оланпаслӧн 3 статьяса 2 юкӧнӧн, 20 да 21 статьяясӧн урчитӧм корӧмъяслы лӧсялӧм йылысь кывкӧртӧдъяс;

9) уполномочитӧм федеральнӧй олӧмӧ пӧртысь власьт органӧн урчитӧм муртӧсъяс серти лыддьӧ гражданаӧс, кодъяслысь сьӧмсӧ кыскӧма уна патераа керкаяс стрӧитӧм вылӧ да кодъяслысь инӧдъяссӧ торкалӧма, лёк вӧчӧм улӧ веськалӧмаясӧн да пыртӧ татшӧм гражданаӧс лӧсялана реестрӧ.»;

4) 16 пунктӧ содтыны татшӧм сюрӧса 41 пунктув:

«41) уна патераа керкаяс да (либӧ) мукӧд вӧрзьӧдны позьтӧм объект пайӧн стрӧитан юкӧнын, а сідзжӧ оланін стрӧитан кооперативъяслӧн удж бӧрся дінмуын канму контроль (дӧзьӧр), мый йитчӧма уна патераа керкаяс стрӧитӧмкӧд;».

